
Uistinu, Allah je zadovoljan s vama ako radite tri
stvari, a mrzi ako radite tri stvari

Ebu Hurejre, radijallahu anhu, prenosi da je Allahov Poslanik, sallallahu alejhi ve sellem,
rekao: "Uistinu, Allah je zadovoljan s vama ako radite tri stvari, a mrzi ako radite tri

stvari. Zadovoljan je time da Ga obožavate i da Mu ništa ne pridružujete, da se svi čvrsto
držite Allahovog užeta i da se ne razjedinjujete. A mrzi prazne riječi (rekla-kazala),

pretjerano zapitkivanje i rasipanje imetka."
[Vjerodostojan] [Hadis bilježi imam Muslim]

Allahov Poslanik, sallallahu alejhi ve sellem, nas je obavijestio da Allah voli kod Svojih robova
tri stvari, a mrzi tri. On voli da Ga smatraju Jedinim i da Mu ne pripisuju druga, da se čvrsto
drže Allahovog zavjeta – Kur’ana i sunneta Njegovog Poslanika – svi zajedno, te da se ne
odvajaju od zajednice muslimana. A ne voli za njih praznorječje i suvišne razgovore o onome
što ih se ne tiče, postavljanje pitanja o stvarima koje se još nisu dogodile, traženje imetka od
ljudi bez stvarne potrebe, te rasipanje imetka, trošenje na ono što nije šerijatski opravdano,
kao i njegovo izlaganje propasti.

